
SHAPHANG KA MEGHALAYA INSTITUTE OF GOVERNANCE 

 

 

La seng ia ka Meghalaya Institute of Governance kum kawei na ki rishot jong ka 

Meghalaya Basin Development Authority kaba don ka jingthmu ban peit bniah, ban 

pynsaphriang bad ban kyntiew ia ka jingsynshar khadar ka ba ryntih ha ka jylla Meghalaya da 

kaba iarap ia ka Sorkar, ia ki kam shimet, ki sengbhalang bad ki nongshong Shnong khnang 

ban wanrah ia ka jingsynshar kaba iaid beit iaid ryntih.  

Ban pyntreikam ia ka bor ba lah pynkup da ka Sub Section (1) of Section 4 of the 

Right to Fair Compensation and Transparency, Rehabilitation and Resettlement Act, 2013 

(No. 30 of 2013), ka Sorkar Meghalaya ka la pynbna ia ka Meghalaya Institute of 

Governance kum ka nongpynshongdor ban bishar bniah ia ki jingktah ha ka imlang sahlang 

(Social Impact Assessment Unit) hapoh ka jylla Meghalaya ka ban pyniaid halor kane ka 

jingjurip bniah (Social Impact Assessment Study). 

 

Snem ba pynmih: Nailar, 2018 

Ka Jingpynbna 

 

Kane ka kaiphod ba khatduh halor ka Jingbishar Bniah ban Pynshongdor ia ki jingktah ha ka 

imlang sahlang (SIA) bad ka Jingthawbuit ban iada na ki Jingktah ha ka Imlang Sahlang (SIMP) la 

pynshong nongrim na ki jingtip ba la ioh na ki trai jaka, ki nongtrei sorkar na Revenue Department 

bad kiwei ki tnad ophis treikam bad kumjuh ruh na ki Rangbah shnong na ki shnong kiba hap hapoh 

kane ka jingthmu ban shim jaka da ka sorkar. Ki map bad ka jingbatai bniah halor ka projek la ai da ki 

nongtrei sorkar na ka ophis ka Revenue Department.  

Kane ka Social Impact Assessment bad ka Social Impact Management Plan ka dei ka kaiphod 

ba khatduh halor ka SIA hadien ba la pynlong ia ka Jingpynsngew Paidbah. 

. 

 

Officer on Special Duty, 

Ka Pasoh 
La pynkhamti ia ka Meghalaya Institute of Governance ban pynlong ia ka jingjurip 

bniah halor ka Social Impact Assessment ne halor ka Jingbisharbniah ban Pynshongdor ia ki 

Jingktah ha ka Imlang Sahlang halor ka jingthmu ban shim tam ia ka jaka ban pynheh ia ka 

NEIGRIHMS ha Mawpat C&RD block, East Khasi Hills Distrik, Meghalaya. Kane ka jaka 

ba thmu ban shim ka don kumba 20 akar/ 80949.36 Sq. metar kaba hap hapoh jong ka kur 

Pyngrope, Umpling Shillong, bad ka jinglong trai I Kong Constancia Pyngrope bad ka pata 

jong ka jaka ha I Bah Charles Pyngrope. 

Kane ka jaka ba thmu ban shim ka hap hapoh u pud u sam jong ka shnong Mawpat, 

Mawpat C&RD block kumba 2 km na ka ka hospital NEIGRIHMS kaba don ha ka shnong 

Mawdiangdiang. Ka rukom long ka jaka ba thmu ban shim lah ban phiah ha ki bun rukom 

kum ki jaka ba lah ban rep bad ba long lum, ki don ki dieng kseh kiba heh ba lah iaw, ki siej, 

ki lyngkha rep, ka tyllong um, ka jaka sait jain bad ka pung dohkha bad ka wah. Shi bynta 

jong ka jaka ba lah tyrwa la pyndonkam da I Bah Pyius Wankhar iba dei ki nongrep bad ba 

shongwai, ki don ka ing ba tap shiliang bad lai tylli ki sem ri jingri kum ka sem masi, sniang 

bad sem syiar.  

Ia ka jaka ba lah tyrwa na bynta kane ka Projek ban pyniar ia ka NEIGRIHMS ka dei 

na ka bynta ban shna ki ingsah ia ki doktor, nos bad kiwei kiwei ki nongtrei kiba wan na ki 

bynta bapher bapher jong ka thain shatei lam mihngi bad ka Ri baroh kawei. Ia kane ka jaka 

ba lah tyrwa la thmu ban shna ia ka kolej ban sumar bniat bad kiwei ki kum kaparamedical 

bad kin pyndonkam katkum ka jingdonkam jong ka hospital.  Ka jingthmu jong kane ka 

hospital ka long ban pyntreikam ia ka kum ka jaka ba biang lut ki jing donkam na lade.  

La pynlong ia kane ka jingwad bniah da ka kynhun SIA bad ka rukom wadbniah ka 

long kaba sani bha. Kane ka rukom wad bniah ka batai thik ia ka jinglong bad jingshisha ha 

kaba iadei bad ka jinglong jingman jong ki briew ne khyndew ne kiwei kiwei. Ka kynhun 

SIA jong ka Meghalaya Institute of Governance ka lah leit peit ia ka jaka kaba thmu ban shim 

bad ka lah pynlong ia ka jingwadbniah ba kynthup naduh ka jinglum ia ki jingtip kiba batai 

shai shaphang kiei kiei kiba iadei bad kane ka kam, bud pat da ka jinglum jingialang, ka 

jingpynbeit ia ki jingtip, ka jingpyni ia ki jingthoh jingtar bad ka jingbatai shaphang ki jingtip 

ba la ioh lum na ki nongkitkam jong ka NEIGRIHMS, rangbah shnong, ki trai jaka, u 

nongshongwai bad ki nongkitkam jong ka shnong Mawpat. 

Ha ka jingia kynduh lang bad ka jing ia mir jingmut bad ka dorbar shnong Mawpat 

lah sngewthuh ba ka jaka ba lah tyrwa yn don baroh ar ki jing ktah ba bha bad ba sniew. 

Kane ka jing pyniar ia ka NEIGRIHMS kan wanrah ia shibun ki jingmyntoi ia ki briew bad 

kan nang pynbun ia ki doktor. Ha kawei pat ka liang, ka dorbar ka sngew ba kane ka jingshim 

jaka ka lah ban pynjaboh ia ka tyllong um bam ban kan don ruh ka jing rung ki jong ki jaboh 

shapoh bad kan ktah ia ki jaka ba marjan. 

Na kane ka jingwad bniah, lah ban shem ba kan ym don ka jingktah ia ka imlang 

sahlang, ka ioh ka kot jong ki nongshong shnong ka Mawpat. Tang ka tyllong um dih bad ka 

jaka sait jain ban shah ktah. Hynrei kane ka jingshim jaka ka long ban nang pynbha bad 

pynkylluid ia ka jaka sah jong ki nongtrei khnang ba kin ioh jingmyntoi ki briew.  

Ka jing pynsngew paidbah bad ka jingpule ia ka kaiphod lyngkot ba lah pynkhreh da 

ka kynhun SIA lah pynlong ha ka 20th Nailar 2018 ha ka phyllaw jong ka dorbar hall 

Mawpat. Lah pyniaid ia kane ka jing pynsngew paidbah da I Bah ABS Swer O.S.D, 

Meghalaya Institute of Governance ha ryngkat ka jingdon lang I Bah David T. Umdor, 

Deputy Director (Admin) NEIGRIHMS ka bor ka dei peit (requiring body), Kong Elissa J.B. 

Wankhar, Executive Engineer (civil), Bah Charles Pyngrope, MLA, and Rangbah shnong na 

Mawpat, Mawdiangdiang, Mawkasiang Diengiong bad Mawlong Mawtari. Ki nongwan sha 

ka jing ialang ki don 121 ngut. Ym don ki nong pyrshah ia kane ka jingshim jaka ban pyniar 

ia ka hospital NEIGRIHMS bad ki lah ai ruh ki jingai jingmut ban ialeh ban iada na ki jingeh 

ba lah ban mih na kaba pyndonkam ia  ka tyllong um kaba don ha ka jaka ba thmu ban shim. 

Kane ka kaiphod ka kynthup lang ia ka Social Impact Management Plan (SIMP) lane 

ka jingthawbuit ban iada lane pynduna ia ki jingeh ne jingktah ha ka imlang sahlang kaba don 

ki jing ai jingmut katkum ka jingdonkam bad ban pynduna ia ki jingeh kiba lah ban mih na ka 

jingshah ktah ha kane ka projek. 

Lynnong 1: Ka Lamphrang 

1.1. Ka ‘tien khmat 

La bthah ia ka Meghalaya Institute of Governance ban pynlong ia ka Jingbishar Bniah 

ban Pynshongdor iaki Jingktah haka Imlang Sahlang (Social Impact Assessment Study) na ka 

jingshim jaka ban pyniar ia ka NEIGRIHMS (projek ba lah tyrwa) ban shna da ka sorkar 

India lyngba  ka Notification No.RDA.98/2015/58,  Shillong, 11th Jylliew, 2018. Ka jingthmu 

ba kongsan jong kane ka jingpule bniah ka long ban shna ia ka kot kdew bajanai halor ki 

jingtei, halor ki longing bad ki briew ba shah ktah bad ban wad ia ki jingktah kiba lah ban 

ktah ia ka imlang sahlang. 

1.2. Ka Thymmei halor ka Projek: 

NEIGRIHMS, ka dei ka hospital kaba long ruh ka jaka pule jong ki Doktor ki ban 

kham pyntbit shuh shuh ha ki lain bapher bapher hapoh ka Ministry jong ka Koit ka Khiah 

bad ka Imlang Sahlang (Ministry of Health and Family Welfare), jong ka Sorkar India. Kane 

ka hospital ka don ha Mawdiangdiang kumba 9 kms na Shillong. Ia ka NEIGRIHMS lah seng 

da ka sorkar India ha u snem 1987. Lah pynwandur ia kane kum ka Postgraduate Medical 

Institute bad la pyniasyriem kum ki hospital ba pawnam jong ka Ri kum ki AIIMs, New 

Delhi bad PGIMER, Chandigarh.  Ka dei  ka jaka pule lain doktor (Postgraduate of Medical 

Institute) kaba nyngkong ha ka thain shatei lam mihngi (North Eastern Region) bad kaba lai 

ha ka Ri baroh kawei ba lah seng da ka Ministry jong ka ka Koit ka Khiah bad ka Imlang 

Sahlang (Health and Family Welfare) sorkar India. Kane ka jaka pule la registar kum ka 

Society ha ha 12th Kyllalyngkot 1987 da ka Registrar of Societies, Meghalaya. Ha ka 22nd 

Kyllalyngkot 2000, la pynbna ia kane ka jaka pule kum ka ‘Institute of National Importance’. 

Lah pynbna ruh kum ‘Institution of Excellence’ katkum ka Act jong ka Parliament lyngba ka 

jingpynbna na ka sorkar India ha ka 4th Kyllalyngkot, 2007.  

Ka jingdon briew ha ka thain shatei lam mihngi ka long kumba 4 klur katkum ka 

jingheh kaba long kumba 2.6 lak square kms. Don kumba 400 tylli ki hospital bad jingdon 

jong ki doktor ki long kumba 1 na ka 5000 ha kaba ia nujor ha ka ri kaba long 1 na ka 2000, 

ka don ka jingduna ki nongtrei hospital kumba 50 % bad ki jingduna haba kyllum lang baroh 

kawei ka long 60 % ha baroh kawei ka tnad ka koit ka khiah. La seng ia ka NEIGRIHMS 

kum kawei na ki shlem ai jingsumar ban khmih ia ka jingduna ki lad ai jingsumar bad ban 

kham pynkiew ia ka jingdon ki briew kiba shemphang ha ka tnat ka koit ka khiah 

Naduh ba lah seng ia ka ha u snem 1998, ka NEIGRIHMS ka lah nang kiew ha ki 

rukom ai jingsumar, ha kaba nyngkong don tang 30 tylli ki jingthiah ha u snem 2001 bad lah 

nang kiew sha 531 tylli ki jingthiah haduh mynta. Ka jingdon ki nongpang ha u snem 2013-

14 ki long 2,26,308 kiba shu shim dawai (out-patients) bad 15,568 kiba thiah pang (in-

patients). 

Ka NEIGRIHMS ka lah sdang ia ka MBBS course (Undergraduate) prokram naduh u 

snem 2009 bad ia ka Post graduate Prokram (MD/MS course) ha u snem 2009 bad ka Post-

doctoral Prokram (DM Cardiology) naduh 2012. Ka B Sc. Nursing course lah sdang ha u 

snem 2006. Ki don kumba 35 tylli ki tnat treikam (departments and services). Ki ju pynlong 

ruh ki jingia kynduh lang kum ki clinical conference, symposia, workshop, teleconference, 

telemedicine ha ryngkat bad kiwei kiwei ki jaka pule na ka ri. Ki don ruh ki jingpyndonkam 

paidbah kum ki hospital pharmacy, dukan bam, Bank, ATM, Post Office, ki dukan die khutia 

mutia, ki jaka leit bar, ki Medical Social Work Unit, ki jaka sumar ban khmih ia ka rukom 

bam rukom dih (Diet Consultation) ki jaka kilan met (Physiotherapy services) bad kiwei 

kiwei kiba lah ban shem ha ka hospital. 

Don ruh ki projek ba la pyniar da kane ka hospital kum ki  jaka pule lain doktor 

(Medical College), jaka pule Nos (Nursing College), ki jaka sumar ia kiba pang Cancer da ki 

jingsumar kiba thymmai, ki jaka sumar ia kiba ngat ha ka aksiden (regional Trauma Centre), 

jaka pule Paramedical Science bad Technology, jaka pule ban sumar bniat, ki jingpule ba 

kyrpang kum ki Super Specialty Blocks na ka bynta ki Cardiac Sciences bad Neuro Sciences, 

Maternal bad Child Health, Department jong ka Genetic bad Molecular Medicine, Physical 

Medicine bad Rehabilitation Centre, Department jong ka Geriatric Medicine, Helipad bad  

State-of-the- Art Air Ambulance bad Command bad ka Control Room. Ka jingdonkam ban 

pyniar ia kine ki jaka sumar ka long ban nang pynjanai ia ka rukom sumar bad ban poi sha ki 

jaka ba kyndong.1 

1.3.  Ka jingbatai bniah shaphang ka Projek 

Ki jingthmu jong kane ka projek: 

Ka tnat jong ka koit ka khiah bad ka tnat ban peit ia ki imlang sahlang (Ministry of 

Health and Family Welfare), sorkar India lah tyrwa ban shim tam ka jaka ban pyniar shuh 

shuh ia ka NEIGRIHMS ha ka dor ba antad ban lut kumba 34.83 klur.  

                                                           
1http://neigrihms.gov.in 

Ka jingdonkam jong kane ka projek: 

Ka NEIGRIHMS kam dei tang ka jaka pule ba don ki course bapher bapher kum ki 

postdoctoral programme, postgraduate medical training, undergraduate medical training bad 

nursing courses ka dei ruh ka hospital kaba ai shibun ki jingsumar kaba paka bad janai iaki 

nongpang. Mynta don kumba 35 tylli ki tnat kiba ai jing shakri bad ki telemedicine bad Ki 

dawai ban kham pynduna ka jingpang jong ki nongpang (palliative care). Katba nang bun ki 

tnat bad ki jingshakri kumta nang bun ki nongtrei, kumba 5300 ki don ki nongtrei ha ki tnat 

bapher bapher kum ki doktor ba lah rangbah bad kiba dang sdang, bad kiwei kiwei kiba trei 

ha ki group B, C bad D. Te khnang ban pyniar ka jaka ba ka nym don ka jingkhapngiah ki lah 

tyrwa da ka jaka ba thymmai ban shna ingsah na ka bynta kito kiba trei ha kane ka hospital.  

Ka jaka jong ka projek: 

Ka jaka ba lah tyrwa ka don kumba 2 km na NEIGRHIMS, Mawdiangdiang, East 

Khasi Hills Distrik. Kane ka jaka ban shim ka hap ha ka jingpeit jong ka shnong Mawpat, 

Umlangthiang ba dei khappud bad ka Mawkasiang, ha ka shnong Mawdiangdiang. Khappud 

jong ka jaka: Mihngi: Wahduid; Sepngi: Jaka jong ka Meghalaya Urban Affairs Department; 

North: Jaka jong ka kur Pyngrope; South: Jaka rep bad ka wahduid.  

Ka jingbatai shaphang ka jaka jong kane ka Projek: 

Ka jaka ban shim ka dei ka jaka rep kaba don shibun ki dieng kseh. Khyndiat na ka 

jaka lah pyndonkam da i Bah Pyius Wankhar, nongrep ba sah wai ha kane ka jaka lah kumba 

78 snem ne palat, don kawei ka ing tap shiliang, ki sem sniang bad syiar. Ha sawdong jong 

kane ka jaka don bun ki dieng bah, ki siej, ki jingthung jingtep, ka jaka dih um, jaka sait jain, 

ka pung dohkha bad ka wahduid. Ka don ruh ka lynti kaba pyniasoh ia ka khappud jong ka 

shnong Mawdiangdiang bad ka shnong Mawpat. 

 

 
 
 

 

 

 

 

 

 



6 
 

Dur 1: Ka pyni ia ka jaka ba thmu ban shim ha Mawpat 

 

Ka jinglong trai ia ka jaka:  

Ka jaka ban shim ka long kumba 20 acres/80949.36 Sq.mtrs kaba dei jong ka kur 

Pyngrope na shnong Umpling, Shillong, ba lah long trai da i Kong Constancia Pyngrope bad i 

Bah Charles Pyngrope, P.O.A. 

Dur 2: Ka map jong ka Projek ba lah tyrwa 

Lynnong 2: Ki Lad bad rukom Wadbniah  

Ka rukom wadbniah kaba ki kynhun SIA ki pyndonkam ka long kaba sani bha. Kane 

ka rukom wad bniah ka batai thik ia ka jinglong bad jingshisha ha kaba iadei bad ka jinglong 

jingman jong ki briew ne khyndew ne kiwei kiwei. Kane ka jingwadbniah ka kynthup naduh 

ka jinglum ia ki jingtip kiba batai shai shaphang kiei kiei kiba iadei bad kane ka kam, bud pat 

da ka jinglum jingialang, ka jingpynbeit ia ki jingtip,ka jingpyni ia ki jingthoh jingtar bad ka 

jingbatai shaphang ki jingtip ba la ioh lum. 

2.1. Ki Jingtip nyngkong eh na ki nongshong shnong 

Ka kynhun wadbniah ka la kylli jingkylli na ki trai jaka, ki nongtrei jong ka 

NEIGRIHMS, bad ia ki rangbah shnong na ka shnong Mawpat bad Mawdiangdiang. Ki lad ki 

rukom ba la pyndonkam ki long ki jingkylli kiba la pynbeit pynryntih ha kaba iadei bad ki 

jingktah kiba lah ban wan na kane ka Projek. Kine harum ki long ki lad ki rukom ba lah 

pyndonkam ban lum ia ki jingtip:  

Ka Jingjurip nyngkong eh ia ka jaka ban shim na ka bynta ka Projek  

Nyngkong eh la leit jurip bniah ia kane ka jaka da kaba pyndonkam da ka Scoping 

checklist. Kane ka kynthup ia ka jingwad bniah halor ki jingktah kiba lah ban mih lyngba ka 

jingpyntrei ia kane ka projek kiba donkam  ban peitbniah bad  kumjuh  ruh ban batai shai 

halor ki lad ki lynti ki ban sa shim na ka bynta ban  pyndep ia ka jingthmu ba nyngkong eh 

halor ka jingshim jaka. Kane ka jingjurip bniah ka la iarap shibun ban pynbha ia ki mat ban 

khmih (Terms of Reference (TOR) na ka bynta ka jingbisharbniah ban pynshongdor halor ki 

jingktah ia ka imlang sahlang (SIA). 

Ka Jingiaphylliew Jingmut bad ki briew ba don bynta ha kane ka Projek  

Ka jingtreikam ba bha ka donkam ia ka jingsyllok ba don shibun ki nongiashim bynta 

kiba dei ki nongshong shnong bad kiwei kiwei ki kynhun ki ban shah ktah. Ka jingiakylli 

jingkylli markhmat bad ki briew ba kham tip bha halor kane (KII) la pynlong bad ki trai jaka, 

ki longing kiba shah ktah (tenants), ki nongkit kam shnong bad ki nongtrei jong ka 

NEIGRIHMS. Ka jingthmu jong kane ka long ban ai lad ia ki nongshong shnong ba kin 

pynpaw ia ka jingsngew jong ki halor ka projek bad halor ki jingktah jong ka khnang ban 

shim khia ia ki katba dang thaw ia ki lad jingiarap halor kine ki jingeh. 

2.2. Ka Jinglum Jingtip na ki kot ban sngewthuh shuh shuh halor ki Jingtip 

ba kongsan ba lah ioh lum nyngkong 
 

Nyngkong eh ka kynhun wadbniah ka pule bad wadbniah bha ha kaba iadei bad ki kot 

ki sla ban sngewthuh shai halor ki jingdonkam jong kane ka jaka na ka bynta ka projek. Da 

kaba pynshong nongrim na kine ki jingthoh, ka kynhun wadbniah ka la lah ban ngam jylliew 

halor ka thymmei jong ka projek bad na kane la lah ban lum ia ki kynhun ba don bynta bad 

kane ka projek bad kumjuh ruh ban thaw ia ki jingkylli. Ki jingtip ba lah ioh na ki kot kum ki 

kot ba batai shai halor ka Projek, ki map bad ki jingbatai shai ia ki trai jaka lah ioh na ka 

ophis treikam jong u Deputy Commissioner, East Khasi Hills Distrik, Shillong. 

2.3. Ka Jingpynsngew Paidbah 

La pynlong ia ka Jingpynsngew Paidbah na ka bynta ki briew baroh kiba don bynta   

ha kane ka Projek; ka jingsam ia ka kaiphod lyngkot halor kane ka projek bad ka jingai jubab 

bad pynshai ia kino kino ki jingkylli. Ka Jingpynsngew paidbah ka long kawei na ki lad 

jingkylli lyngba ka Jingiakynduhlang (formal meeting) ba lah mang lypa khnang ban ioh ia 

ka jingsakhi lang jong ki paidbah/ ki briew ba don bynta halor kane ka jingthmu ban shim 

jaka ban pynheh ia ka NEIGRIHMS ha Mawdiangdiang, Mawkasiang, East Khasi Hills 

Distrik, Mawpat C&RD Block.  

2.4. Ka Jingpyniakhlad bad Pynbeit Ryntih ia ki Jingtip 

Ia ki jingtip ba la ioh lum ha ka por ba leit jurip la pynbeit bad pyniakhlad bha ha ka rukom 

kaba dei.  

Lynnong 3: Ka Jinglong Jingman bad Sawdong Sawkun Jong ka Shnong  

3.1.  East Khasi Hills Distrik 

Kat kum ka Census ba 2011, ha East Khasi Hills ka jingdon briew ka long kumba 

825,922 ha kaba 410,749 dei ki shynrang bad 415,173 dei ki kynthei. Na baroh ka jingdon 

briew ha ka East Khasi Hills kat kum ka census ba 2011, 44.37% ki shong ki sah ha sor 

(urban region) bad 55.63% ki dei kiba sah ha ki khap sor (rural areas). Ka jingdon briew ha 

East Khasi Hills distrik ha u 2011 ka long 301 briew shi square kilomitar. Ha u 2001, East 

Khasi Hills Distrik ka jingdon briew ka long kumba 234 briew shi square kilomitar. Ka East 

Khasi Hills Distrik ka don kumba 2,748 square kilomitar ka jingheh.  

                                                                                                                                                                                     

Ha ka census 2011, ka jingdon jong ki kynthei bad shynrang (sex ratio) ka long, 1011 

shi 1000 shynrang. Ka jingdon jong ki khynnah (child sex ratio) ka long 964 ki kynthei shi 

1000 shynrang. Ka don ka jingiapher kumba 24.96% na ka ka jingdonbriew haba ia nujor bad 

ka jingdon briew ha u snem 2001. Ka jingdon kiba nang ba stad (average literacy rate) ha 

East Khasi Hills Distrik ha u 2011 ka long 84.15% haba ia nujor bad u snem 2001 kaba long 

76.07%. Ka jing don kiba nang ba stad hapdeng ki kynthei bad shynrang ki long, shynrang 

kumba 84.51% bad kynthei 83.81%. Ka jingkyllum jong kiba nang ba stad (total literate) ha 

East Khasi Hills Distrik ki long 578,030, ha kaba 287,270 ki dei ki shynrang bad 290,760 ki 

dei ki kynthei.  

3.2.  Mawpat 

Ka shnong Mawpat ka dei ka shnong ba lah paw ha ka census kaba hap hapoh ka 

Mawpat Block jong ka East Khasi Hills Distrik, Meghalaya kaba don kumba 1,144 ki 

longing. Ka jingdon briew ha ka shnong Mawpat ka long 6,184 bad 3,321 dei ka jingdon jong 

ki shynrang bad 2,863 dei ka jingdon jong ki kynthei kat kum ka report ba lah pyllait da ka 

Census India 2011. Ka jingdon jong ki khynnah kiba kyrta naduh 0-6 ki long 920 kaba long 

14.88% jong ka jingdon briew ha kane ka shnong. Ha ka shnong Mawpat ka jingdon jong ki 

kynthei ka long 862 haba ia nujor bad ka state average kaba long kum 989. Katba ka jingdon 

ki khyllung kynthei bad shynrang ha Mawpat ka long kumba 1000 haba ia nujor bad ka 

Meghalaya state average 970. Ka jingdon ka jingnang jingstad (literacy rate) ha Mawpat ka 

long 87.10% kham tam ia ka state average kaba long 74.43%. Ha kane ka shnong ka jingnang 

jingstad jong ki shynrang (male literacy) ka long 88.68% bad ki kynthei ka long 85.23%. 

Ha ka shnong Mawpat kiba bun na ki nong shong shnong ki dei ki trai jylla (Schedule 

Tribe ST). Ki trai jylla (Schedule Tribe) ki don kumba 77.73%, ki bar jylla (Schedule Caste 

SC) 0.55% haba ia nujor bad baroh ki nongshong jong ka Mawpat. Na baroh ki jingdon 

briew, kumba 2,521 kidei kiba trei kam lajong, na kine 1.905 ki dei ki shynrang bad 616 ki 

dei ki kynthei. Ha kat kum ka census, ia ki nongtrei lah tip kum ki briew kiba trei kam lajong, 

kam sorkar ki nongrep bad kiba trei bylla sngi. 2521 dei kiba don ha ka jingtrei jingktah bad 

na kine, 95.83 %  dei kiba don ka kam ba tikna bad 4.17 % pat kiba trei thohmut thohmat.2 

Kine harum dei ki jingkdew ia ka jingdon bad ka jingktah ka ban mih ha kane ka 

shnong bad ki jingtei bad ki jaka ai jingiarap ia ki paidbah ha Mawpat.  

Table 1: Ki jingktah ba lah ban mih ha ka shnong bad ki jingtei bad ki jaka ai jingiarap ba pyndonkam paidbah 

Sl.no Jingtei/ jaka ai jingiarap Jingdon Jingbatai  halor ki jingktah 

1.  Skul Primary 3 Em 

2.  Skul Secondary 3 Em 

3.  Klas 11 bad 12 YD  

4.  Anganwadi center 6 Em 

5.  Self help groups 1 Em 

6.  Jaka sam rashon 2 Em 

7.  Hospital YD  

8.  
Public Health Centre/  Community 

health Centre/ Urban Health Centre 

1 Em 

9.  Dorbar hall 1 Em 

10.  Library YD  

11.  Youth clubs 1 Em 

12.  Ki nongai dawai kynbat YD  

13.  Ki ingmane 3 Em 

14.  Ka jingpyndonkam ia ka um PHE  D Em 

15.  
Ka jingpyndonkam ia ki pung um 10 Hooid, kawei tyllong um dih bad 

kawei ka jaka sait jain ban shah 

ktah  

16.   Surok( rong bad khyndew) D Em 

17.  Ki kali bad ka leit ka wan D Em 

18.   Ki khlaw shnong  D Em 

19.  Jaka tep bad thang briew  6 Em 

20.  Madan lehkai 2 Em 

21.  Iew D Em 

22.  NGOs YD  

23.  Bank YD  

24.  Kiwei kiwei YD  
Tyllong: Ka jing jurip ba lah pynlong da ka SIA team; Jingkdew: D= Don; YD= YM don 

                                                           
2www.census2011.co.in 

Lynnong 4: Ka Jinglum Jingtip bad Pynbeit Ryntih ia ki Jingtip  

Kane ka lynnong ka dei shaphang ka jingbatai bniah lyngba ki jinglum jingtip na ki 

nongiashim bynta kiba shah ktah pyrshah (directly) bad kiba shah ktah malu mala  

(indirectly) na kane ka projek ban pyniar ia ka NEIGRIHMS. Kiba ia don bynta ki long, ki 

nongkitkam jong ka hospital, ki trai jaka, ki longing kiba shah ktah malu mala bad ka dorbar 

shnong. 

Table 2: Ki tarik ba pyni ia ka jingkynduh lang bad ki nongiashim bynta 

Sl.no Ki jingbatai Tarik ba ia kynduh 

1.  Ka jingjurip  nyngkong eh ia ka jaka  29th Jylliew, 2018 

2.  Ka jing ia phylliew jingmut bad ki longing kiba shah 

ktah tang malu mala (indirectly) 

29th Jylliew, 2018 

3.  Ka jing ia phylliew jingmut bad U Rangbah Shnong 

bad ki nongkitkam shnong ka Mawdiangdiang  

30th Jylliew, 2018 

4.  Ka jing ia phylliew jingmut bad U Rangbah Shnong 

bad ki nongkitkam shnong ka Mawpat 

02nd Naitung, 2018 

5.  Ka jing ia phylliew jingmut bad U Deputy Director 

(Admn) jong ka NEIGRIHMS, Bah David. T. 

Umdor 

02nd Naitung, 2018 

6.  Ka jing ia phylliew jingmut bad ki trai jaka bad ki 

kur Pyngrope 

13th Naitung, 2018 

 

4.1.   Ka Jingiaphylliew Jingmut bad ki nongkit kam jong ka NEIGRIHMS  

 Ka NEIGRIHMS ka don kumba 275 acres ka jaka, bad kumba 20 acres ka jaka lah ai 

noh ia ka NEIAH, Ministry jong ka AYUSH. Na ka jaka ba sah 255 acres, kumba 

30% sha ka 40% ka jaka dei ba lah shu ieh noh khlem pyndonkam namar ba ka long 

jaka lum jaka riat ba lah syrtap da ki dieng ki siej.  

 NEIGRIHMS mynta ka pyniaid kumba 35 tylli ki tnat bad ki jing shakri, ki don ki 

jingtei ki bapher bapher hapoh ka campus, ba kynthup ia ki ingsah na ka bynta ki 

nongtrei ha ki bynta bapher bapher.  

 Ia ka jaka ba lah tyrwa na ka bynta kane ka projek ban pyniar ia ka NEIGRIHMS ka 

dei na ka bynta ban shna ki ingsah ia ki doktor, nos bad kiwei kiwei ki nongtrei kiba 

wan na ki bynta bapher bapher jong ka thain shatei lam mihngi bad ka Ri baroh 

kawei. Ia kane ka jaka ba lah trywa kin pyndonkam katkum ka jingdonkam jong ka 

hospital.  Ka jingthmu jong kane ka hospital ka long ban pyntreikam ia ka kum ka 

jaka ba biang lut ki jing donkam na lade.  

 Ka jingdonkam ban pyniar ia ka NEIGRIHMS ka long ban ai jaka sah ia ki nongtrei 

ha ki kyrdan bapher bapher (Kyrdan A,B,C) kane ka hospital khnang ban kham 

kylluid jaka na ka bynta ka jingiaid beit ki kam ki jam hapoh kane ka hospital.  

 Ka jingtyrwa ka dei na ka bynta ban shna ki ing paki dulan kum ki medical building 

ba don lang bad ki hostel, ki building na bynta ki nongtrei ka NEIGRIHMS kiba hap 

ha ki kyrdan bapher bapher, ki hostel ia ki doktor bad ki nos kiba sah, ka Guest House 

ia ki bahaing bad kiba wan khmih ia ki nongpang, ki medical building na ka bynta ki 

technical courses, geriatric care, incubation centre hapoh ka jingkhein kaba kot kumba 

360 crores hynrei ki la shem jingeh shibun ban ioh jaka na ka sorkar. 

 Mynta ka NEIGRIHMS ka shem jingeh kaba khraw haba iadei bad ka um namar ba 

na ka liang ka sorkar ki khlem ai kano kano ka jingiarap bad kane ka lah wanrah 

shibun ki jingeh. Ki pyndonkam ka um kaba ki shu tih napoh khyndew (in-house 

water supply).   

 Na ka jingpyniar ia ka NEIGRIHMS, ka shnong ka thaw baroh kawei kan ioh 

jingmyntoi ha kiba bun rukom, kum ha ka liang ioh jingsumar na kito ki doktor ki ban 

sah ha kane ka jaka. Kin don ruh ki jaka thied tiar kum ki iew rit, ki skul, bank, park 

bad ki kamera ban khmih. Kane kan wanrah ruh ia kiwei ki jingmyntoi kum ki 

prokram ban ai jingtip shaphang ka koit ka khiah bad ban thung dieng.  

 Namar ba don ka jingsheptieng na ka liang ka shnong ba ioh ka don ka jingbret pathar 

ia ki nuit ba mih na kane ka jaka ha ka shnong, u Deputy Director jong ka 

NEIGRIHMS u lah pynshai ba ka nym don kano kano ka jingbret nuit na hospital 

namar ba ia kane ka jaka ban pyniar kan long tang ka ingsah  ym ba kan dei ka 

hospital, bad lada don ki nuit ruh ki nym bret pathar sha ki shnong namar ba ki lah 

don la ka jong ka jaka bret nuit(disposal unit) hapoh hospital kaba pynkylla ia ki nuit 

bad pyniakhlad ia ki jaboh ba mih na hospital. 

Dur 3: Ka jingia phylliew jingmut bad i Bah D. Umdor, Deputy Director, NEIGRIHMS 

 

 

Dur 4: Ka jingia phylliew jingmut bad ki trai iing Kong. Queen N.M Pynrope 

4.2  Ka Jingiaphylliew Jingmut bad ki trai jaka  

 Ia kane ka jaka lah long trai da I Kong Queen Nazarene Mary Pyngrope, khun jong I 

Kong Constancia Pyngrope iba shong iing (homemaker) bad ba sah ha ka shnong 

Umpling, Shillong. 

 Ki trai jaka bad ki kur Pyngrope kim don kano kano ka jingthud ne jingpyrshah ia 

kane ka projek namar ba ki ngeit ba ka jingpyniar ia ka NEIGRIHMS kan wanrah 

shibun ki jingmyntoi ym tang ia ka shnong hynrei ia ka Ri baroh kawei. 

 I trai jaka i lah ong ba ka jingai ia kane ka jaka ka nym wanrah kano kano ka jingktah 

ia i lymne ia ka kur jong i kumjuh namar ba ki dang don kiwei pat ki jaka ha 

Umpling.  

4.3  Ka Jingiaphylliew Jingmut bad kiba shah ktah na kane ka Projek  

  Ka jingdon briew ha ka longing ka ban sa hap ban shah kynriah:  Tang kawei ka 

longing kaba don 10 ngut ki briew, ki dei ki ban shah ktah na kane ka jingshim jaka. I 

Bah Pyius Wankhar, 78 snem ka kyrta, iba long i nongrep bad ba shu trei bylla sngi i 

shong i sah lang lem bad ka khun jong i, bad u pyrsa kurim lem bad ki 7 ngut ki khun 

ksiew ha kane ka jaka ba la tyrwa ban shim. Kane ka longing ka hap ha ka kyrdan 

jong ki longing ba duk (BPL). 

 Ka jingduh ia ki jingtei: Kat kum ka jingpeit bniah lah shem ba don 5 tylli ki jingtei 

ki ban sa shah pynjulor, kita ki long, kawei ka ingsah; 3 tylli ki sem ba set jingri bad 

kawei ka jaka leit shabar. Kine baroh lah shna da ki lyntang bad ki tin sop iing (CGI 

sheet). 

 Ka jingduh ha ka liang ka jingpyndonkam ia ka jaka na bynta ka rep ka riang: 

Ki nongshong wai ki pyndonkam kumba 6 akar jong ka jaka na bynta ban thung 

jingthung bad shim wai ha ka dor kumba 10,000 hajar. Ki rep kba bad thung phan ha 

kane ka jaka. Na ka jingrep kba u ioh kumba 15 quintal ha ka shisnem haba ki 

pyndonkam ialade shimet. Na ka jingrep phan u ioh kumba 15 haduh 20 quintal ha ka 

shi snem ia kaba u die ha iew. Kiwei kiwei ki jingthung ki long kum u dhania, 

phresbin (beans), mator (peas) bad kiwei kiwei de na ka bynta ban pyndonkam ialade 

shimet. 

 Ka jingduh ki tyllong um: Ki nong shongwai ki ju pyndonkam ia ka um na bynta 

ban dih ym tang ialade hynrei ia ki jingri jong ki ruh, ban sait tiar, sait jain, bad na 

bynta ka rep ka riang. 

 Ka jingduh ia ki pung dohkha: Ki don kumba 3 tylli ki pung dohkha, ha kaba tang 2 

tylli na kine ki pung la pyndonkam da ki nong shongwai bad ki ju ai lad ruh ia kiwei 

ki briew ban khwai ha ka dor kaba biang. 

 Ka jingduh ia ka khlaw bad ki dieng: Ia ka khlaw la ai wai ha ka dor 30,000 ha man 

ka 20 snem. Kine ki nong shongwai ki pyndonkam ia kine ki dieng ha kaba shna 

jingshna bad thang ia ki. Ki ju die ia ki dieng shisien ha ka 20-25 snem. 

 Ki jingsngew na kaba shim ia ka jaka: Namar ba kine ki nong shongwai kim don 

jaka pat shawei ki lah kyrpad ia ki trai jaka bad ki lah ai jingiarap ia ki hajan ka jaka 

ba thmu ban shim.  

Dur 5: Ka jingia phylliew jingmut bad ki longing kiba shah ktah bad kiba ioh kamai jakpoh na kane ka jaka 

 

Kine harum ki dei ki dur jong ki bynta ki ban sa shah ktah na kane ka projek pyniar ia ka 

NEIGRIHMS ha Mawpat, East Khasi Hills Distrik. 

Dur 6: Ki dur jong ki jaka ba shah ktah 

 
 

i.  Jingktah ia ka wahduid  ii.  Jingduh ia ki jingthung jingtep 
 
 

 
 
iii.         Jingduh ia ka tyllong um       iv.           Jingduh ia ka jaka saitjain 

v.         Jingduh ia ka ing ka sem       vi.        Jingduh ia ki pung dohkha 
 
 
 

 
 
vii.        Jingduh ia ki sem ri mrad 
 

4.4  Ka Jingiaphylliew Jingmut bad u Rangbah shnong ka Mawpat 

 Ka jingsngew halor kane ka jaka ba lah tyrwa ban shim: Ka jaka ba lah tyrwa ka long 

kaba biang tam na ka bynta kane ka projek namar ba long trai tang da i riewshimet. Lada 

kam don kano kano ka jingthud ne jingpyrshah na ka liang ki trai jaka, ka shnong ruh ka 

nym lah ban pyrshah. Ki pdiang ia ka jingwan jong ka jingkiew (development) ha ka 

shnong namar ki ngeit ba ka jingpyniar ia ka NEIGRIHMS kan wanrah ka jingkiew ha ka 

liang ka koit ka khiah ha Meghalaya bad kan kham pynbit pynbiang ia ki lad rukom ai 

jingsumar ha kine ki shnong ba marjan. 

 Ka rukom pyndonkam ia ka jaka: Ka jaka ban shim ka long kaba soi ban rep ban riang 

ha kaba tang khyndiat na kane ka jaka la pyndonkam ban thung jingthung. Kan don tang 

kawei ka longing ka ban sa shah ktah na kane ka projek bad kine ki long ki nong 

shnongwai kiba shong ba sah ha kane ka jaka. Kine ki nong shongwai ki hap ban kynriah 

bad lah ai ka jaka ia ki hajan kane ka jaka ba thmu ban shim. Ka nym don ka jingktah ia 

ka shnong baroh kawei. 

 Ka jingktah ia ki jingtei bad ki jingdon jingem ha ka shnong: Ka nym don kano kano 

ka jingktah na kane ka projek ia ki skul, ki dukan rashon, ki aganwadi centre, urban 

health centre, ki dorbar hall, ingmane, ki iew shnong, madan lehkai bad kiwei kiwei ki 

jingdon jingem ha shnong. Hynrei kan don pat ka jingktah ia ka tyllong um bad ka jaka 

sait jain kaba don hapoh kane ka jaka. 

 Ka jingktah ia ki jingpyndonkam paidbah: Ka nym don kano kano ka jingktah ia ki 

jingpyndonkam paidbah kum ki surok, ka leit ka wan, ki bording bad ia ka jingsam um ha 

ka shnong. 

 Ka jingwanrah ia ka jingbha na kane ka jingshim jaka: Kane kan wanrah ia ka 

jingkylla ha ka rukom long ka jaka bad kan long kum ka sor ba lah tip kum ka New 

Shillong Township; ka iew ka hat kan nang kham heh, kan plie ki lad ioh kam ioh jam ia 

ki briew da kaba plie dukan, guest house, kan don ka jingkiew ha ka liang ki kali kamai, 

ha kaba kyllum kan don ka jingkiew ha ka kamai kajih jong ki briew.  

 Ki jingktah kiba sniew kiba lah ban mih na kane ka jingshim jaka: Kane ka jingshim 

jaka kan pynduna ia ka jaka rep kaba shen yn sa pynkylla noh sha ka jaka sah briew; kan 

pynjaboh ia ka tyllong um kaba don hapoh kane ka jaka.  

 Jingsyier: Ki nongkitkam shnong ki sheptieng ba ka jingpyniar ia ka NEIGRIHMS kan 

wanrah ia ka jingwan rung ki briew ba sniew bad don ruh ki jingkiew ha ki jingleh kam 

bymman kum ba la iohi ha ki por ba lah leit. 

 Ki jingangnud na kane ka projek: Dei ban don ka jingthawlad ba janai khnang ban don 

ka jingkiew ha ka ioh ka kot ha ka New Shillong Township. Kat haduh mynta kane ka 

jaka ym don ki jingthaw buit kiba janai ban shna ia ki iing, ki jaka iew bad ki jaka 

treikam. Ki jingpyndonkam kiba man ka sngi kum ka um bad ki surok bha kim pat don.  

Dur 7: Ki jingia kren bad u Rangbah Shnong, Mawpat 

Lynnong 5: Ka Jingpynsngew Paidbah 

 La pynlong ia ka jingpynsngew paidbah halor ka jingshim jaka tam ban pyniar ia ka 

NEIGRIHMS ha ka 20th Nailar, 2018 ha ka phyllaw jong ka dorbar hall, Mawpat, East Khasi 

Distrik. La ia don ryngkat ha kane ka jingpynsngew paidbah u Officer on Special Duty, 

Meghalaya Institute of Governance, Bah A.B.S Swer bad ki kynhun SIA. I Bah David T. 

Umdor, Deputy Director (Admin), NEIGRIHMS; Kong Elissa J.B Wankhar, Executive. 

Engineer (Civil); Bah Charles Pyngrope, MLA bad ki Rangbah Shnong na Mawpat, 

Mawdiangdiang, Mawkasiang, Diengiong bad Mawlong Mawtari. Ki nongia shim bynta ki 

don 121 na ka shnong Mawpat, Umsawli, Mawdiangdiang, Mawkasiang, Diengiong bad 

Mawlong Mawtari. Ki nongiashim bynta ki don 77 ki kynthei bad 44 ki shynrang. 

(Annexure) 

Dur 8: Ka jingpyn sngew paidbah ha Dorbar Hall, Mawpat 

 

 Shuwa ban sdang ka jingpynsngew paidbah, I Bah A.B.S Swer, OSD, Meghalaya 

Institute of Governance ha ryngkat bad ka kynhun SIA, I lah pynsngew ia ka jingthmu bad ai 

jing pynshai ban pynlong ia kane ka jingpynsngew paidbah ban pynshai ia ki jingsngew 

artatien bad ban ailad ruh ia ki briew ba kin pynsngew ia la ki jingeh ne jingjynjar jong ki, 

lada don, namar kane ka jingshim jaka. Hapoh ka act Right to Fair Compensation and 

Transparency, Rehabilitation and Resettlement Act, 2013 bad shi bynta na kane donkam ban 

pynlong ia ka jingwad bniah lyngba ka Social Impact Assessment ban shim jaka ban pyniar ia 

ka NEIGRIHMS ha Mawpat C&RD block, East Khasi Hills Distrik. Ka kaiphod lyngkot ba 

lah pynkhreh da ka kynhun SIA lah pule ha kane ka jingialang. 

Ka Jingiakren bad jingiaphylliew jingmut kiba mih na kane ka jingpynsngew paidbah: 

Bah K Ryntathiang, Rangbah Shnong Mawpat u pan ka jingpynshai ia ka jingthmu ban 

shim ia ka jaka. U buh ka jingkylli lada kane ka jaka ka dei tang ban long kum ka jaka sah ia 

ki nongtrei ne kin don kiwei kiwei pat ki tnad pule kum ia ki kolej sumar bniat bad  

paramedical.  U ong ruh ba ka shnong Mawpat ka pdiang sngewbha ia ka jingwan ka jingroi 

ha ka shnong ka thaw hynrei u bynrap ruh ba kan don ruh ia ka jingbha bad jingsniew. Kawei 

na ka jingktah ka long ia ka mariang namar kane ka jaka ban shim ka don ia ka tyllong um ba 

lah pyndonkam da ki nongshong shnong na Mawkasiang. U ai jingmut ba ia kane ka tyllong 

um ba don ha ka jaka ba thmu ban shim ban mana na ka jingtur jaka khnang ba ki nongshong 

shnong kin dang ioh ban pyndonkam ia ka um. U khmih lynti ba ka jingwan ka jingkiew kan 

wanrah ia ka jingbha bad kan plie lad plie lynti ia ki briew jong ka shnong. U kynnoh ba ka 

hospital ba don mynta ruh ka dei kawei na ki nongpyn jaboh ia ka Wah Umbah.  

Ia kane ka New Shillong Township lah khmih ba kan long ka projek kaba da (plan) 

pynwandur sani bha hynrei ia kaba mynta kam shem don kano kano ka jingshim khia na ki 

nongtei (Institutional building) ia katei ka sor (township) ha kane ka shnong.  Kumta u 

kyrpad ia ka NEIGRIHMS ba kan don da ki (plan) jing pynwandur kiba sani bha khang ban 

wanrah ki jingmyntoi ia ki trai shnong bad ka shnong hi baroh kawei. Ha ryngkat ka jingwan 

ka jingbha dei ban don ruh ki lad jingiada ban khmih ia ki kam bymman kiba lah ban mih. U 

ai jingmut ruh ba dei ban don ki jingker pud kiba shai da kaba pyndonkam da ki jingthung da 

ki dieng ki siej bad ki syntiew ki skud ban pynitynnad ia ka. U bynrap ruh ba ki nongshong 

shnong jong ka Mawpat kim don kano kano ka jingpyrshah ia ka jingpyniar ia ka 

NEIGRIHMS. 

Ha kaba ia dei bad ka um, u lah ong ruh ba ka shnong Mawpat kam ju shah ban tan 

um napoh khyndew (drill) hynrei lada don kino kino kiba kwah ban tan um ki dei ban da 

phah wad bniah na ki riew shemphang bad lah ban leh tang kiba don shabar u pud u sam jong 

ka jingsam um ka shnong Mawpat. U lah bynrap ruh ba ki skul bah kiba wan ban seng ha ka 

shnong ki dei ban don ka jingiateh kular ( Memorandum of Understanding MOU) hapdeng ka 

dorbar shnong bad ki skul bah ban lait na kino kino ki jingkulmar kiba lah ban mih hadien 

habud bad ban don ka jingiatrei lang na bynta ka roi ka par. 

 I Bah David T Umdor, Deputy Director (Admin) NEIGRIHMS u lah ong ba ia ka 

NEIGRIHMS lah seng ha u snem 2006 bad don kumba 35 tylli ki tnad ha kane ka hospital  ka 

ai ka jingshakri ia kiba bun ki nongpang kiba wan na ki longing ba duk ha kane ka thain. Na 

kane ka jing leh bha ka lah nang ioh mynsiem bad ka sorkar India ka lah thmu ban pyniar bad 

pynbha shuh shuh ia ka jingshakri da kaba nang pynbun ki lad jing sumar na kaei kiba ju don 

mynta ha ka dor kaba bit. Haba kylli ia ka jingdonkam ia ka jingshim jaka, I Bah Umdor I 

ong ba ha kaba nyngkong kane ka jaka pule lah thmu ban seng kum ka jaka wadbniah 

(research) jong ki doktor. Hynrei, ha u snem 2007-2008 ka sorkar India ka lah rai ban 

pynkylla ia ka sha ka jaka pule kaba don ki course bapher bapher kum ka MBBS, post 

graduate bad post doctoral. Lah don ruh ka jing tyrwa ba kat haduh 2030, kan don ka jaka 

sumar na ka bynta kiba pang Cancer da kaba buh kumba 250 tylli ki jingthiah. Kane kan 

khring ruh ia shibun ki briew kiba stad bad don sap na baroh kawei ka ri.  

Ka bhah na ka bynta ki khynnah kiba kwah pule doktor na ka jylla Meghalaya ka 

mang 9 tylli bad na ka bynta ki khynnah na ka thain shatei lam mihngi lah mang 18 tylli ha 

kaba ki khynnnah na ka jylla ruh ki lah ban ia khun. Ka don ruh ka jingtyrwa ha ki jing ia 

kynduh ban nang pynkiew ia ki bhah pule doktor bad nos na ka 50 sha ka shispah. 

Haba peit ia ka jingdon ki khlaw ki btap bad ka jing long jyrngam ka sawdong jaka ka 

NEIGRIHMS ka shem ba kiwei ki jaka sumar kum ka AIIMS ka lah kerkut da ki kynroh bad 

duna ki dieng ki siej kumta ka nang wanrah ia ka jingjaboh ka mariang. Kumta ka 

NEIGRIHMS ka thmu ban mang kumba 30 ne 40 %  ka jingthung ki dieng ki siej. 

Ha kaba pynshai ia ka jingshim jaka, nalor ka jingshna ia ki jaka sah jong ki 

nonghikai bad ki nongtrei, dang shen kane ka jaka pule ka lah ioh ka jingmynjur na ka sorkar 

India ban pynmih shuh kiwei kiwei ki tnad pule. Ka kolej sumar bniat ka thmu ban long 

kawei na ki jaka pule ba bha bad ba tbit tam ha ka ri. Ka Paramedical lane ka jingpule ban 

iarap halor ki jingai jing sumar, kum ka nuksa, ki jingsumar kilan met, kiba khmih ia ka 

rukom bam rukom dih ban iarap ia ki khynnah samla ban kham pyntbit. Ban pynurlong ia 

kane I Director I khot ia ki nongshong shnong ban thep kam.  

Ka um ka dei kawei na ki jingeh ba ka NEIGRIHMS ka don namar ba ki ioh um tang 

na ka tyllong um ba ki tih. Kim ioh um na ka tnad PHE bad da ka jingtrei shitom jong ki nong 

pyniaid la pynlong ia ka NEIGRIHMS ba kan bsa hi. Kumta namar kine ki jingeh ki 

sngewthuh bad thrang ban pynneh ia ka tyllong um kaba don ha kane ka jaka ban ialeh ban 

lait na ka jing kyrduh um.  

U Bah L. Syiem, nongshong shnong Mawpat u ong ba kane ka thain kaba dap kyrhai da ka 

spah mariangi. Kumta bun ki skul bah jong ka ri ki kwah ban wan sha Shillong ban seng skul 

hynrei ka duna ka jaka, te lada ka sorkar ka shim noh ia ka jaka, shaei ki longdien jong kane 

ka thain kin shong ki sah.  Ki jingkylli ba I Bah Syiem I buh ki long: 

1. Lada khein ia ka dor ba ka sorkar ka mynjur ban siew na ka bynta kane ka jaka ba lah 

trywa ka long 200 shi sq phut katkum ka dor iew ka lah shong tad palat. 

2. Ki ing ban tei ha kane ka jaka ki long ban sah shipor ym ban sah duh. Ka shnong Mawpat 

kam shah ban buh hotel khnang ban lait na ki jingsniew bad jing kulmar.  Kumta kane ka 

kyndon ka treikam lang ia ka NEIGRIHMS. 

3. Haba ka sorkar ka shim ia kano kano ka jaka, ka don ka jing pakhang ban pyndonkam 

lane iaid lynti lyngba kine ki jaka. Kane ka wanrah jingeh ia ki nongshong shnong. 

4. Ia mynta ka NEIGRIHMS ka don ka jingkyrduh um bad ka jing pyniar ia ka, kamut kan 

nang kham donkam shuh shuh ia ka um. Hawto ka shnong kan ioh jing mynjur ne em na 

ka hospital ban ioh bynta lem ia ka um kaba don ha kane ka jaka ba lah tyrwa? 

5. Ka jingseng ia ka tnad Cancer kaba thymmai kan don jingktah ne em ia kito kiba sah 

marjan. Katba nang bun ki skulbah katta ki jaboh ruh ki nang bun. 

6. Ki trai shnong ki nang sakma kat nang iaid ka por bad ka jing wan buhai shnong jong 

kiba nabar ki nang bun. Ki trai shnong ki die noh ia la ka jaka na ka bynta kine ki skulbah 

hynrei ki jingmyntoi nang ioh kiba nabar. 

7. Ha NEIGRIHMS Ka jingdon ki doktor bad ki nos na ka thain shatei lam mihngi ki duna. 

Kumta u kyrpad ia ka hospital ban don ka jing mynjur ban pynrung kam ia ki khun samla 

jong ka shnong. 

Dur 9: Uwei na ki nongiashim bynta ha ka jingpynsngew paidbah 

 I Bah David. T Umdor, Deputy Director (Admin) NEIGRIHMS u lah mynjur ba ka 

NEIGRIHMS ka don jingeh ha kaba iadei bad ka um bad ki donkam ka lad jingiarap na ka 

liang ka sorkar. Haba iadei pat bad ka jing thung kam, ki dei ban da pass shuwa ia ka NIIT 

exam. U lah ai jingmut ban seng ia ki coaching centre na bynta ki lain pule doktor ha kane ka 

thain, khnang ba ki khun samla jong ka jylla kin ioh jingmyntoi. 

Bah W. Nongkhlaw, Rangbah dong Mawdiangdiang u lah ong ba ia ka tyllong um kaba 

don ha kato ka jaka kaba thmu ban shim ki ju pyndonkam ban dih bad ban sait jain sait tiar. 

Ha ka por mynshuwa ki nongkitkam jong ka shnong Mawdiangdiang ki la ia don ka jing 

iasngewthuh jingmut hapdeng jong ki bad I trai jaka Kong Constancia Pyngrope iba la khlad 

noh, haba iadei bad ka jingpyndonkam ia kane ka tyllong um. Kumta la shna ia ka jaka sait 

jain ryngkat bad u pipe ba 2 phut da ka jingia mynjur I trai jaka. U lah bynrap ruh ba ka um 

ka long kaba donkam ia ki nongshong shnong bad ia ka NEIGRIHMS kumta u lah buh ka k 

jingkylli lada ka shnong kan dang lah ne em ban pyndonkam ia ka tyllong um dih. 

Dur 60: Uwei na ki nongia shim bynta ha ka jingpynsngew paidbah 

 

 I Bah David. T Umdor, Deputy Director (Admin) NEIGRIHMS  u lah ong ba ka um bad 

ka surok ki long ki jingdonkam kiba man ka sngi na bynta ka roi ka par, kumta ka 

NEIGRIHMS ka ialeh ban trei lang bad ki dorbar shnong jong ka Mawdiangdiang, 

Mawkasiang bad Mawpat ban wanrah ia ka jingkiew bad ka jingmyntoi lang ia baroh. 

Bah T.H Hujon, Rangbah shnong, Mawkasiang u lah ong ba ki nong shong shnong jong 

ka Mawkasiang kim don kano kano ka jingpyrshah ia kane ka jingshim jaka na bynta ban 

pyniar ia ka NEIGRIHMS ha Mawpat. Kawei pat ka jingeh kaba don na ka jingwan jong ki 

skul bah ka wanrah pat ia ka jing bym kitkhia ia ka lynti synkein bad jingbym biang ka um 

bam um dih. U lah ai jingmut ba ha shuwa ban sdang ia kane ka projek, ki dei ban shna ki 

kynroh kiba skhem ban iada na ka jingtwa ka khyndew sha ki wah lane ki tyllong um kiba 

don ha u pud kane ka jaka ba thmu ban shim. 

Dur 11: Uwei na ki nongia shim bynta ha ka jingpynsngew paidbah 

 

 Ka jingpynwai na ka jingpynsngew paidbah: 

Ki nongshong shnong ki lah ia mynjur ia kane ka projek ban shim jaka ban pyniar ia ka 

NEIGRIHMS ha ka Mawpat C&RD Block, East Khasi Hills distrik. Ki da ban jur ruh ba dei 

ban shim pat ki lad ki lynti ban iada ia ka tyllong um kaba don ha kane ka jaka ba lah tyrwa 

ban shim.   

Lynnong 6: Jingbishar Bniah ban Pynshongdor ia ki Jingktah haka  

Imlang Sahlang (Social Impact Assessment) 

Na ka jing ia kynduh lang bad ki briew kiba don bynta bad na ka jing jurip ia ka jaka, 

ha kane ka lynnong ngi lah ban batai ia ki jingmih kiba bha bad ba sniew na ka jingpyniar ia 

ka NEIGRIHMS. 

Ka jingkhmih ia ka jaka: Na ka jingjurip ia ka jaka bad ka jingia phylliew jingmut, lah 

shem ba ka jaka ka long kaba soi bad don bun bah ki dieng kseh kiba heh. Ka jaka ka dei jong 

ki riewshimet kiba kyrteng i Kong Contancia Pynrope bad ka pata ka don bad I Bah Charles 

Pynrope. Ka jaka ban shim ka don ha u pud u sam jong ka shnong Mawpat. Kine harum ki 

long ki jingduh kiba lah ban mih na ka jingshah ktah na ka jingshim tam ka jaka. 

Table 3: Ka jingkhmih ia ka jaka bad ki jing duh kiba mih har rukom  

Sl.

no 
ki mat bapher bapher Ka jingdon (units) Ka jingbatai 

1.  ka jinduh ki Jingtei 4 nos Kawei (1) ka iing shong 

briew ba lah shna da ka 

lyntang bad ki tin sop 

ing and ka jaka leit 

shabar. 3 tylli ki sem ri 

jingri kata ka sem masi, 

sniang bad sem syiar. 

2.  Ka jingduh ka tyllong Um 2 Kawei ka tyllong um 

bad ka jaka sait jain ba 

lah pyn donkam da ki 

nong shong shnong jong 

ka  Mawdiangdiang.  

3.  Ka jingduh ia ka jaka rep  6 akar  Rep kba bad phan kat 

kum ka aiom jong ki. 

4.  Ka jingduh ia ki diengsoh Ym don - 

5.  Ka jingduh ia ki dieng 164 nos -   PinusKesiya 

27 nos -   Schimawallichi 

1 nos-   Albizziastipulata 

53 nos    -   Firewoods 

862 nos -Poles (varies in grith 

size) 

326 nos -   Bamboos 

 Bun na ka jaka lah 

syrtap da ki dieng kseh.  

6.  Jingduh ki pung dohkha 3000 Sq m. 3 tylli ki pung kiba don 

ka jingthew kumba 1000 

Sq.m kawei 

Ka tyllong: ka jingjurip jaka bad ki kot ki sla na ka Sorkar Meghalaya, Tnat PWD (Building Division), Agriculture, 

Horticulture, Forest & Environment and Fisheries. 

 Ki jingshah ktah ki longing na ka projek: Don ar tylli ki longing ki ban shah ktah na 

kane ka jingshim jaka. Kawei na kine ki longing dei ki trai jaka ki bym don jingpyrshah 

na ka jingpyniar ia ka NEIGRIHMS. Kawei pat dei kiba shongwai kiba nym ioh 

pyndonkam shuh ia ka jaka ban shong ban sah, ban rep ban riang, ban ri jingri bad ka 

tyllong um dih. 

 Ka jingktah ia ki jaka rep: Ka jaka rep yn pynkylla noh sha ka jaka sah. Ki 

nongshongwai kiba pyndonkam ia kane ka jaka ban thung kba bad phan kin duh noh ban 

bteng ia ka jingrep namar kim don jaka shawei. 

 Ka jingktah ia ki jingtei riewshimet: Kat kum ka jingjurip lah shem ba don kumba 5 

tylli ki jingtei ki ban shah ktah bad kita ki long, kawei ka ing tap shiliang, 3 tylli ki sem ri 

jingri bad kawei ka jaka leit shabar. Kine ki jingtei jingshna baroh ki dei jong iba 

shongwai ha kane ka jaka la kumba 78 snem eiei. 

 Ka jing shah ktah ia ka kam ka jam bad ka kamai kajih jong ki briew: Ki nong 

shongwai ki dei ki ban shah ktah jur na kane ka jingshim jaka namar ki nym ioh 

pyndonkam ia kane ka jaka bad ki hap ban kynriah ing noh shawei bad duh noh ki 

jingmyntoi kiba ki ioh na kane ka jaka ba mynta. Hynrei kane ka jingshim jaka ki lah pat 

ban don lad ban ioh kam khnang ban kan nym ktah ia ka ka jing ioh ka jong ka longing. 

 Ka jingktah ia ka jingdon jingem jong ka shnong: Ki nym don jingktah ha ka por ba 

pyntreikam ia ka projek kum ki skul, ki jaka sumar, ki jaka die rashon, ki surok shnong 

bad ki lynti iaid kjat, ki ingmane, ki dorbar hall, ka iew, anganwadi centre, ki madan 

lehkai bad kiwei kiwei. Hynrei don kawei ka tyllong um bad ka jaka sait jain ka ban sa 

shah pynjulor. Ki nongshong shnong ka Mawdiangdiang Umkasiang ki nym ioh 

pyndonkam shuh ia kane ka tyllong um. 

 Ka jingktah halor ka jingioh bam ioh dih: Namar ba kane ka jingshim jaka ka long 

tang khyndiat, kumta ki nym don kino kino ki jingktah ia ka jingioh bam ioh dih jong 

kane ka thain ne ka jylla. 

 Ki jingktah halor ka surok bad halor ka jingpyndonkam: Kan nym don jingktah ia ki 

jingpyndonkam paidbah kum ki surok, ka leit ka wan, ki bording, ki umbam ba ioh na ka 

tnat PHE. Hynrei lah ban don ka jing pynbha ia ka surok hadien ba lah don kham bun ki 

longing ha kine ki jaka. Kan don ruh ka jing pynbha ia ka surok kaba mynta kaba ka 

jingheh ka long kum ki surok shnong. 

 Ki jingktah halor ki kyndon shnong, ki jingngeit, jingmut bad ka rukom im jong ki 

briew: Kane ka projek ka nym ktah ia kino kino ki kyndon shnong, ki jingngeit, jingmut 

bad ka rukom im jong ki briew. 

 Ka jingktah ia ka Mariang: Ka jingktah ia ka mariang kan long khyndiat hynrei ka 

jingpom ia ki dieng ban pyn madan ban shna ia ki jaka sah bad ki iing. Ka tyllong um 

bam yn pyndonkam da ki trai ba thied ban sah ha kane ka jaka. Ki jingwit na ka jingsawa 

bad ka jingjaboh ha ka por ba shna na ki jing pyntreikam kan mih. Kawei ka ing ba lah 

shna bha bad pyniaid da ka longkmie kan don ka jingktah ba malu mala ha ka por ba 

pyntrei ia kane ka projek. Donkam ban iada ia ka wahduid kaba long kum u pud u sam 

jong ka jaka ba lah tyrwa na ka jingjaboh namar ka dei ka tyllong ba pyndonkam ha ka 

rep ka riang sha ki shnong ba sharum. 

 Ka jingktah ia ki kynhun ba lah ban kham shah ktah, ia ki khynthei, ki tymmen ki 

kro bad ki briew ba don jingduna dkhot met: Yn ym don kino kino ki jingktah ia ki 

kynhun ba lah ban kham shah ktah, ia ki khynthei, ki tymmen ki kro bad ki briew ba don 

jingduna dkhot met na ka jingshim jaka. 

 Ka jingktah ia ka jingtrei bad ka jingioh kam ioh jam: Ka jingpyntrei ia kane ka 

projek kan wanrah ki lad ioh kam ioh jam ia ki trai shnong bad ki briew ba nabar. Ka 

jingiohkam ki nongtrei ha ki bynta ki bapher bapher bad kan plie lad ia ki nongshong 

shnong ban seng kam lajong. 

 Ka jingktah ha ka rukom ioh jingsumar ha ka thian shatei lam mihngi: Ka 

jingpyniar ia ka NEIGRIHMS kan nang pynsuk bad pyn jan ha kaba dei ban ioh ki lad 

jingsumar. Kan nang khring ruh ia shibun ki doktor bad ki nos ban wan sha kane ka thain. 

 Ka jingktah ia ka jinglong shngain ha ka imlang sahlang: Kane ka projek ka nym 

wanrah ia ki jingsniew ha ka imlang sahlang bad jingshngain. Hynrei, ki nongkitkam 

shnong jong ka Mawpat ki pynpaw ia ka jingsngew syier ba ioh don ka jingwan rung tuh 

jong ki nongwei bad kan long ka jingeh kaba khraw ia ka shnong ban kan nym lah ban 

tehlakam. 

Lynnong 7: Ka Jingthawbuit ban iada lane pynduna ia ki jingktah ha 

ka Imlang Sahlang (SIMP) 

Ka Meghalaya Institute of Governance, kaba dei ka kynhun ka ban bishar bniah bad 

pynshongdor ia ki jingktah ha ka imlang sahlang (Social Impact Assessment Unit) ka long 

kaba kloi ban wanrah ia ka Social Impact Mitigation Plan lane ka jingthawbuit ban iada ne 

pynduna ia ki jingktah ha ka imlang sahlang kaba la shna khnang ban iarap ne pynduna ia ki 

jingeh ba lah ban mih na ka jingthmu ban shim ban pyniar ia ka NEIGRIHMS kaba don ha ka 

shnong Mawpat, East Khasi Hills katkum ka RFCTLAAR Act, 2013.  Ka SIMP kan kynthup 

ia ki lad jingiada/pynduna, ka jingbuddien halor ka jingiaid beit ka kam na ka por sha ka por 

bad ki lad jingiarap kiba dei ban shim khia ha ka por ba pynwandur, ha ka por ba dang shna  

bad  ha ka por ba pyntrei kam ia ka projek khnang ban pynduna ia ki jingktah ba lah ban mih 

ha baroh ki bynta jong ka projek.  

Ka pasoh na ki jingshem/ jinglap: 

 Ka jaka ba lah tyrwa ban pyniar ia ka NEIGRIHMS ka hap hapoh ka jingpeit jong ka 

shnong Mawpat, East Khasi Hills Distrik kaba don ka jingthew kumba 80,949.36 

Sq.meters ba dei trai da I Kong Constancia Pyngrope. Ki trai jaka bad ka kur Pyngrope 

kim don kano kano ka jingpyrshah ia kane ka jingshim jaka.  

 Ka jingthmu jong kane ka jingpyniar ia ka NEIGRIHMS kadei ban shna jaka sah ia ki 

nong kit kam jong kane ka hospital na ki bynta bapher bapher bad ban shna na ka bynta 

ka jaka pule sumar bniat and ki paramedical. 

 Kawei ka longing (u nong shongwai) ki kamai ja kpoh na kane ka jaka da kaba rep bad ka 

jingshim noh ia kane ka jaka kan sa ktah shibun ia ka ioh ka kot jong ki namar ki nym ioh 

pyndonkam shuh ia kane ka jaka ban rep, ban ri jingri bad ban shong ban sah. Da khein 

kyllum don kumba 4 tylli ki jingtei kiba dei jong kine ki nong shongwai, kawei ka ing sah 

ba shna malu mala, 3 tylli ki sem ri jingri bad kawei ka jaka leit shabar ki ban sa shah 

pynpra na kane ka jing shim jaka. 

 Ki nong shong shnong jong ka Mawdiangdiang bad Mawkasiang kin ym ioh pyndonkam 

shuh ia ka tyllong umdih bad ka jaka sait jain kaba don hapoh kane ka jaka.  

 Ka nym don jingktah ia kino kino ki jingpyndonkam paidbah kum ki surok, ka leit ka 

wan, boarding, ka um PHE (rural water supply) bad ki jingtei kum ki skul, urban health 

centre, PDS, surok shnong, footpath, ingmane, dorbar hall, iew, aganwadi centre madan 

lehkai bad kiwei kiwei. 

Ka jingai jingmut halor ki jinglap jingshem:  

Kine harum ki long ki jingai jingmut ban shim ha ka por ba pyntreikam ia kane ka projek. 

Shuwa ban sdang ia ka projek  

 Nyngkong kan don ka jingbna paidbah ba thymmai ka ban kdew ba ia ka jaka ka ban 

sa shim ka hap hapoh ka jingpeit jingkhmih jong ka shnong Mawpat ym jong ka 

shnong Mawdiangdiang kumba lah thoh ha ka Section 4(2) jong ka RFCT hapoh ka 

LARR Act, 2013. 

 Lah tyrwa ban don ka jing ia teh kular (Memorandum of Understanding) hapdeng ka 

hospital bad ka dorbar shnong Mawpat khnang ban iaid beit ka kam.  

 Ki dei ban wad ka jaka ba thymmai kham sharum jong ka wahduid ban tei jaka sait 

jain khnang ba ki briew na ka shnong Mawdiangdiang bad Mawkasiang kin dang ioh 

lad ban pyndonkam ia ka. 

 Ban kiar ka jingpynjaboh ia ka wahduid bad ban ym bret ki nuit lane kino kino ki  

jaboh hajan kane ka jaka ban shim, ia kaba lah pyndonkam ha ka rep ka riang da ki 

dong sharum jong ka shnong, bad ban lait na ka jingdap um ha ka jaka jong kane ka 

projek.  

 Ban kiar ka jingpynthud/ jingtur sha ki jaka shimet bad ki lynti iaid. 

 Ban pan jingbit shuwa na ki tnat ba dei peit shuwa ban ot dieng. 

 Ban nym tih ne shna pung um hynrei lada donkam dei ban ia pan jingbit na ka briew 

ba lah shemphang ban wan khmih shuwa ia kane ka jaka ba lah tyrwa. 

 Ban wad ki jaka pynlang um bad pyndonkam hadien habud ban kham pynduna ka 

jingeh ha ka liang ka um ha kato ka jaka. 

Ha ka por ba pyntreikam ia ka projek 

 Ban wad ka jaka kaba biang ban buh ki tiar kum ki maw bad ki shyiap shuwa ban 

sdang kane ka jingtei. 

 Dei ban peit bniah bad ban buh ki jingker ha kane ka jaka (shipor lane kaba shyrta) 

khnang ba kan ym don kano kano ka jingthud ia ki jaka ba marjan na ki pum pum bad 

ka ktieh.   

 Ka jingtih  ban shna kynroh bad kiwei kiwei na ka bynta kane ka projek kam dei ban 

pynthut ia ka lynti iaidkjat, pud ker kynroh jong ka MUDA, wahduid, ki ing, kaba 

long ka pud jong kane ka jaka ba thmu ban shim. 

 Dei ban wad ka jaka kaba biang ban bret ia ka khyndew bad kiwei kiwei ki tiar kiba 

mih na kane ka jingtei. 

 Ban ai kam ai jam ia ki briew kiba na shnong bad nabar kiba tbit bad ki bym pat da 

tbit ha ki kam misteri (masonry work), ki dei ban don ka labour license. 

  Ban pyntikna ba ki nongshna ia kane ka projek kin biang ki lad jingiarap kum ka jaka 

leit shabar, ka um bam bad ki dawai dashin. 

 Donkam ki lad jingiada kiba biang ban bud ryntih khnang ba ki nongshna ia kane ka 

projek kin lait na kino kino ki jingjia ba sngewsih (aksiden) da kaba ai ka insurance 

coverage ha ka por ba pyntreikam ia ka projek. 

Por ba pyniaid ia ka projek 

 Lada don ki jaboh kiba mih na ki dawai dashin ha kane ka jaka ba thmu ban shim dei 

ban pynkylla ia kine ki jaboh ha ka jaka ba lah shna kyrpang hapoh ka hospital 

NEIGRIHMS. 

 Ki nongpyniaid hospital ki dei ban peit ba ki nongshong shnong kin ioh lad ban ioh 

kam katkum ka jingtbit/ jingstad jong ki. 

 Ban shah ia ki nongshong shnong ban pyndonkam ia ka lynti iaid kjat kiba don hapoh 

katei ka jaka ba lah tyrwa. 

 Ban pynbha ia ka surok ka ban poi sha ka hospital ban lait khapngiah. 

 Ban thung ki dieng ki siej bad pynitynnad ia kane ka jaka ba thmu ban shim. 

Ki hok ba dei ban ioh, ki jingiarap bad jingioh jingmyntoi:  

Katkum ka ain thymmai  RFC&T LARR Act, 2013, baroh ki briew ba shah ktah bad 

kito kiba hap ban pynkynriah jaka ki dei hok ban ioh ia ka jingsiew nongkylliang ha ryngkat 

bad ki lad jingiarap ban pynkynriah iing katkum ka jingduhnoh ia ki jaka, ki iing ki sem bad 

kiwei kiwei. Ki longiing ban shah ktah na ka jingwan jong ka Projek ki dei ki trai ba dei hok 

jong ka jaka.  

 Donkam ban siew kylliang ia ki jaka kat kum ka Schedule I of the Right to Fair 

Compensation Transparency in Land Acquisition, Resettlement and Rehabilitation Act, 

2013. 

 Ia baroh ki jingduh na ka jingshim jaka yn khein yn diah katkum ki kyndon ba la buh ha 

ka RFCTLARR Act 2013. 



33 
 

 Yn pynshongdor bad rai ia ka dor iew jong ka jaka da u U District Collector/ Deputy 

Commissioner 

 Dei ban siew ia ka nongkylliang ba pura lane ka jingsiew katkum ka jingduh noh ia 

ki dieng ki siej. U District Collector/ Deputy Commissioner un pynshongdor bad rai 

ia ka dor jong ki dieng ki siej bad kiwei kiwei ki jingthung kiba don ha kane ka jaka 

ba thmu ban shim bad pyndonkam da ki briew kiba la pyntbit ialade ha ki lain bapher 

bapher kum ha ka rep ka riang, ka khlaw ka btap lane ha kino kino ki bynta katkum 

ka jingdonkam.   

 Dei ban ai jingtip lypa 60 sngi shwa ia ki trai jaka ne ki longing kiba shah ktah bad 

ba kamai jakpoh na kane ka jaka ki ban shah shim ia ki jaka jong ki khnang ba kin 

ioh por ban ot ban lum ia ki jingthung jingtep. 

 

 Ki trai jaka bad ki longing kiba kamai jakpoh bad ioh jingmih na kane ka jaka ban shim 

kin dei hok katkum ka Schedule 2 hapoh ka RFC&T LARR Act, 2013, ki bynta ba dei 

ban ioh bad ka jing pynkynriah jaka sah ia baroh ki longing ba shah ktah ryngkat bad ki 

kyndon ba lah kdew ha ka schedule 1. 

Kine harum ki long ki hok kiba ki briew ki dei ban ioh katkum ki jingktah ba la shem ha 

ka jingjurip bniah. 

Table 4: Ka jingiarap na ka bynta ki briew kiba shah ktah katkum ka RFC&T ha LARR Act, 2013 

Sl.no Ki jait jingshah 

ktah 

Ki Hok ba dei 

ban ioh 

Katkum ki kyndon ba  lah buh ha RFC&TLARR Act 

2013 

1.  Ka jingduh noh ka 

jaka (jaka rep, jaka 

shong jaka sah bad ki 

iew ki hat) 

Ki trai jaka Ka jingsiew katkum ka dor iew jong ki jaka 

 Ka jingshong dor ka jaka katkum ba la kdew ha ka 

Indian Stamp Act, 1899 na ka bynta ban register ia 

ki dulir (sale deed) ne ka jingmynjur (agreement) 

ban die ia ki lyngkhot jaka. 

 Ka jingantad ia ki dor die na ka bynta ki jaka kiba ia 

syriem bad ki jaka ba  don marjan, kan long  50 % 

na ka dor ba heh duh jong ki jaka ha ki lai snem ki 

ban wan. 

Ka dor jong ki mar ki mata ba don ha ka jaka: Kum 

Ki ing, ki dieng, pungum, jingthung jingtep bad 

kiwei kiwei kin long katkum ka dor ba lah buh da ka 

sorkar. 

 Jingsiew (solatium): ka jingsiew bailut ksan kan 

long 100%. 

Ka jingsiew kan long haduh arshah ha ki jaka 

nongkyndong ( Multiplier factor upto 2) 

 Ka jingkhein sut kan long 12 % ha ka shi snem 

katkum ka dor iew naduh ba pynmih ka jingpynbna 

na ka sorkar ban leh ia ka SIA haduh ka jingsiew 

(award)  ia ka pisa lane naduh ka jingshim ia ka jaka 

da u district collector, katba kloi. 

 Ka jingsiew kaba shisien siew haduh 500,000 

tyngka ia ki longing kiba shah ktah, lane, 

 Ka jingsiew kaba haduh 2000 tyngkaman u bnai ha 

ki 20 snem. 

2.  Ka jingduh noh ia ki 

ing ki sem  

 

Ki trai iing jong 

kiba shah ktah 

Nalor ka jingsiew kiba lah kdew haneng: 

 

 Ka jingsiew ia ka jinglut ban shna iing ha ki jaka 

nongkyndong kan long katkum ka jingkdew ba lah 

ban shem ha ka scheme Indira Awas Yojana. 

 Baroh ki iing ba shah ktah na ka jing shim jaka kin 

ioh ka jingsiew ba 3000/- tyngka man u bnai naduh 

ka por ban siew (award).  

Kan don ruh ka jing siew tam kaba 50,000/-  tyngka 

ia man ki jaka ba shah ktah ia kitokiba hap hapoh ki 

schedule tribe/ caste.  

 Manla ki longiing ba shah ktah kin ioh jingiarap 

kaba shisien kaba long 50,000/- tyngka na ka bynta 

ka jing rah ia ki tiar ki tar na kawei ka jaka sha 

kawei pat. (transportation cost) 

 Manla ki longiing ba shah ktah kin ioh jingiarap 

kaba shisien kaba long 50,000/- tyngka na ka bynta 

ban kynriah na kawei ka jaka sha kawei pat. 

(resettlement allowance) 

 Ka jing siew ia ka bai register ia ki jaka ne ing ha ki 

kot ki sla (stamp duty) bad kiwei ki jingsiew ia kito 

ki longiing ba shah ktah dei ban siew da ka sorkar. 

3.  Ka jingduh noh ia ki 

lad kamai ha ka ioh 

ka kot da ki 

nongbylla, nongkhaii 

bad kiwei 

Ki longiing ba 

shah ktah 

 

Ka jingsiew ba shisien siew kaba long 25000/-  tyngka ia 

ki nongbylla, nongkhaii bad kiwei kiwei 

4.  Ka jingduh noh ia ki 

dukan rit bad ki sem 

mrad 

Ki longiing ba 

shah ktah 

Ka jingsiew ba shi sien siew kaba long 25000/- tyngka 

5.  Ka jingpynkynriah ia 

ki longiing ba shah 

ktah  

Ki longiing ba 

shah ktah 

Ki jingpynbiang ia ki jingdonkam ki paidbah:Baroh ki 

jingdonkam jong ki paidbah katkum ba lah kdew ha ka 

Third Schedule of RFCTLAR&R Act, 2013 dei ban 

pynbiang da ka sorkar ban biang ka rukom im jong kito 

ki briew ba shah ktah ha ki jaka ba pynkynriah.  

6.  Ka jingshah ktah ki 

jingtei/ ing paidbah 

Ki shnong Dei ban maramot ia ki jing tei ba shah ktah ha ki jaka ba 

shah ktah kum ki skul, ki pung um, ki iingmane bad 

kiwei kiwei bad sa ai pat sha ki shnong ban peit bad 

pyniaid.  

7.  Kiwei ki jingduh bym 

lah ban ithuh 

 Dei ban buh jingthoh ia ki jingeh kiba lah ban mih ha ka 

por treikam bad ban ai ki lad jingiarap katkum ka ain. 

 

Jingpynkut:  

Na ka jingjurip, ka jing ia kren bad ki jingtip ngi lah ban ong ban ym don kano kano ka 

jingpyrshah na ki trai jaka bad ki nong shongwai ia kane ka projek ban pyniar ia ka 

NEIGRIHMS ha shnong Mawpat, East Khasi Hills distrik, Shillong. 

Jingbsuhlang 1: Ka pyni ia ka shithi ban pynlong ia ka Social Impact Assessment Study 

Jingbsuhlang 2: Ka kot thoh kyrteng ki trai jaka 

Jingbsuhlang 3: Ka kot thoh kyrteng jong kiba wan sha ka jingia kynduh lang ban ia mir jingmut 

Jingbsuhlang 4: Ka jingpynbna ban pynlong ia ka jingpynsngew paidbah 

Jingbsuhlang 5: Ka kot thoh kyrteng jong kiba wan sha ka jingpynsngew paidbah 

